
Kajian ini dijalankan bagi meneroka pengalaman dan amalan kepimpinan tertinggi 

Majlis Belia Malaysia (MBM) menerajui Pembangunan Belia Positif (PYD) yang 

merupakan teras utama Dasar Belia Malaysia (DBM) 2015-2035. Salah satu fungsi 

utama MBM ialah merealisasikan dasar, melaksanakan aktiviti, bakti dan advokasi yang 

berpandukan DBM. Menjadi tugasan dan tanggungjawab MBM sebagai pemegang taruh 

utama pembangunan belia memahami dan menjadikan DBM yang berteraskan PYD 

sebagai rujukan dalam setiap perencanaan dan perancangan aktiviti dan programnya bagi 

menghasilkan Matlamat 8C PYD. Namun begitu, sejauh mana kepimpinan tertinggi 

MBM memahami dan menghayati prinsip dan gagasan PYD yang menjadi teras DBM 

dalam pelaksanaan program dan aktiviti pembangunan belia. Kajian ini meneroka 

beberapa persoalan seperti berikut: (i) Apakah pendekatan PYD yang menjadi teras 

DBM menurut perspektif kepimpinan tertinggi MBM? (ii) Sejauh mana pencapaian 

kepimpinan tertinggi MBM dalam melaksanakan aktiviti bermatlamat PYD? dan (iii) 

Apakah cabaran dan bagaimanakah kepimpinan tertinggi MBM berjaya menterjemahkan 

apa yang digarapkan dalam dasar kepada praktis pembangunan belia? 

 

 

Pendekatan kajian kes kualitatif telah digunakan dan sejumlah 17 orang informan terlibat 

dalam kajian ini melibatkan kepimpinan tertinggi MBM terdiri daripada Exco MBM, 

pimpinan badan gabungan MBM yang menganggotai Dewan Tertinggi dan mantan 

pimpinan MBM. Empat teknik pengumpulan data telah dipilih dan digunakan bagi 

mengumpul data yang kaya iaitu, perbincangan kumpulan berfokus (PKB), temu bual 

separa berstruktur dan disokong dengan maklumat berkaitan daripada pemerhatian turut 

serta dan penganalisisan dokumen. Data yang diperoleh diberikan kod, kategori dan 

subtema bagi membangunkan tema utama untuk menjawab setiap persoalan kajian.  

 

Berdasarkan data kajian, pemahaman dan pendekatan kepimpinan tertinggi MBM 

terhadap DBM yang berteraskan PYD tertumpu kepada empat konsep iaitu: (i) 

Pemimpin nasional bernuansa global, (ii) Nilai unggul yang berpaksikan Perlembagaan 

dan Rukun Negara, (iii) Kontemporari dan futuristik yang manusiawi dan (iv) Kolaborasi 

pintar triple helix.  

 

 

Kajian ini mendapati segala usaha yang dilakukan oleh kepimpinan tertinggi MBM 

untuk memahami DBM dan menterjemahkannya kepada praktis hanya mampu 

membentuk 5C (Penyayang, Cekap, Keyakinan, Kerjasama dan Kompetitif) dalam diri 

belia yang mereka pimpin, mereka masih berusaha untuk membentuk 3C lagi 

(Sumbangan, Bertimbang Rasa dan Perwatakan) dan ia tidak mustahil untuk dicapai jika 

ada pembaharuan dalam corak dan gaya kepimpinan dan pengurusan kepimpinan 

tertinggi MBM dengan benar-benar menghayati PYD dan mengadaptasi Model 

Perencanaan Program Interaktif Caffarella. Kepimpinan tertinggi MBM juga telah pun 

melaksanakan PYD melalui program dan aktivitinya, namun tidak secara sistematik, 

strategik dan mendalam.  

 

 

Pelaksanaan aktiviti dan program bagi mewujudkan PYD oleh kepimpinan tertinggi 

MBM telah berhadapan dengan lima cabaran utama: (i) Kesediaan dan kematangan 

pemimpin belia, (ii) Kelemahan pentadbiran pemegang taruh utama, (iii) Peluang terhad 

dalam pembuatan keputusan dan polisi, (iv) Kekurangan pendedahan di pentas nasional 

dan global, dan (v) Sokongan rentas kementerian yang lemah. 

 

 

Secara ringkasnya, kajian ini berjaya meneroka pengalaman, amalan dan cabaran 

kepimpinan tertinggi MBM menerajui PYD yang merupakan teras utama DBM 2015-

2035. Kajian ini mencadangkan agar dalam setiap perencanaan dan perlaksanaan 

program dan aktiviti MBM, maka kepimpinan tertinggi MBM wajar menjadikan DBM 

yang berteraskan PYD sebagai input manakala Model Perencanaan Program Interaktif 

Caffarella sebagai proses bagi menghasilkan output dan outcome Matlamat 8C. 

 

 

Secara keseluruhan, kajian ini menyumbang kepada pengetahuan sedia ada dalam bidang 

pembangunan belia dengan mengaitkan sumbangan MBM sebagai pemegang taruh 

pembangunan belia.  

This study was conducted to explore the experiences and practices of the top leadership 

of the Malaysian Youth Council (MBM) in leading Positive Youth Development (PYD) 

which is the main core of the Malaysian Youth Policy (DBM) 2015-2035. One of the 

main functions of MBM is to realize policies, implement activities, devotion and 

advocacy that are guided by DBM. It is the task and responsibility of MBM as the main 

stake holder of youth development to understand and make DBM based on PYD as a 

reference in every planning of its activities and programs to produce the 8C PYD Goal. 

However, to what extent the top leadership of MBM understands and appreciates the 

principles and ideas of PYD which is the core of DBM in the implementation of youth 

development programs and activities. This study explores several questions as follows: 

(i) What is the PYD approach that is the core of DBM according to the perspective of 

the top leadership of MBM? (ii) To what extent has the top leadership of MBM achieved 

in carrying out activities aimed at PYD? and (iii) What are the challenges and how did 

the top leadership of MBM succeed in translating what is worked on in the policy into 

the practice of youth development? 

 

 

A qualitative case study approach was used and a total of 17 informants were involved 

in this study involving MBM's top leadership consisting of MBM's Exco, MBM's 

affiliated body leaders who are members of the Supreme Council and former MBM 

leaders. Four data collection techniques were selected and used to collect rich data, 

namely, focus group discussion (FGD), semi-structured interviews and supported with 

relevant information from participant observation and document analysis. The data 

obtained are given codes, categories and subthemes to develop main themes to answer 

each research question. 

 

 

Based on research data, the understanding and approach of the top leadership of MBM 

towards DBM based on PYD is focused on four concepts, namely: (i) National leaders 



© C
OPYRIG

HT U
PM

iv 

 

with global nuances, (ii) Superior values centered in the Constitution and Rukun Negara, 

(iii) Contemporary and futuristic that are humane and (iv) Triple helix smart 

collaboration. 

 

 

This study found that all the efforts made by the top leadership of MBM to understand 

DBM and translate it into practice were only able to form the 5Cs (Caring, Competent, 

Confidence, Cooperation and Competitiveness) in the youth they lead, they are still 

trying to form another 3C (Contribution, Considerate and Character) and it is not 

impossible to achieve if there is a reform in the pattern and style of leadership and 

management of the top leadership of MBM by truly appreciating PYD and adapting the 

Caffarella’s Interactive Program Planning Model. MBM's top leadership has also 

implemented PYD through its programs and activities, but not systematically, 

strategically and deeply. 

 

 

The implementation of activities and programs to create PYD by the top leadership of 

MBM has faced five main challenges: (i) The readiness and maturity of youth leaders, 

(ii) Weaknesses in the administration of key stakeholders, (iii) Limited opportunities in 

decision-making and policy, (iv) Lack of exposure on the national and global stage, and 

(v) Poor inter-ministerial support. 

 

 

In short, this study successfully explores the experiences, practices and challenges of the 

top leadership of MBM in leading PYD which is the main core of DBM 2015-2035. This 

study suggests that in every planning and implementation of MBM programs and 

activities, then the top leadership of MBM should make DBM based on PYD as input 

while Caffarella's Interactive Program Planning Model as a process to produce the output 

and outcome of Goal 8C. 

 

 

Overall, this study contributes to existing knowledge in the field of youth development 

by relating the contribution of MBM as a stakeholder in youth development. 

1 

 

BAB 1 

 

 
PENDAHULUAN 

 

 

1.1 Pengenalan 

 

 

Bab ini mengandungi latar belakang kajian, pernyataan masalah, persoalan kajian, 

kepentingan kajian dan skop kajian, limitasi kajian dan definisi istilah bagi meneroka 

pengalaman dan amalan kepimpinan tertinggi Majlis Belia Malaysia (MBM) menerajui 

Pembangunan Belia Positif, Positive Youth Development (PYD) yang merupakan teras 

utama dalam Dasar Belia Malaysia (DBM) 2015-2035. Dalam konteks pembangunan 

belia di Malaysia, Kementerian Belia dan Sukan (KBS) atau dahulunya dikenali sebagai 

Kementerian Kebudayaan, Belia dan Sukan (KKBS) merupakan pemegang taruh utama 

di pihak Kerajaan semenjak penubuhannya pada 15 Mei 1964, yang secara umumnya 

mempunyai tanggungjawab untuk mengurus dan menjaga kepentingan belia (Hussain, 

1986) manakala Majlis Belia Malaysia (MBM) juga merupakan pemegang taruh utama 

di pihak pertubuhan sukarela yang mewakili suara rasmi belia Malaysia (Haslinda et al., 

2013).  

 

 

Kedua-dua pemegang taruh itu menjalankan usaha membangunkan belia berdasarkan 

panduan falsafah pembangunan belia negara seperti yang terkandung di dalam dokumen 

dasar belia negara, termasuk edisi semakan ketiga iaitu yang terkini DBM 2015-2035. 

Teras utama yang menunjangi DBM 2015-2035 adalah konsep PYD yang menekankan 

pendekatan yang mengiktiraf potensi dan bakat belia (Dasar Belia Malaysia, 2015-2035) 

dan belia dilihat sebagai aset, bukannya sebagai masalah. Oleh yang demikian, kajian ini 

berhasrat meneroka dan mendalami amalan kepimpinan tertinggi MBM menerajui PYD 

yang menjadi teras utama kepada DBM 2015-2035.  

 

 

1.2 Latar Belakang Kajian 

 

 

1.2.1 Senario Pembangunan Belia di Malaysia 

 

 

Pembangunan belia merupakan satu proses (Samsudin, 2007) dan juga falsafah yang 

memberikan penekanan kepada sokongan aktif kepada kapasiti perkembangan belia oleh 

individu, organisasi, dan institusi khususnya di peringkat masyarakat (Hamilton et al., 

2004). Peranan mereka penting bagi ‘nurture’, mengasuh atau mendidik belia untuk 

berkembang secara positif sebagai orang dewasa di dalam masyarakat (Edginton & 

Edginton, 1994). Pembangunan belia merupakan sektor pendidikan informal dan tidak 

formal yang penting untuk melahirkan insan seimbang (Dzulkifli, 2014) sebagai aset 

negara untuk menjadi warganegara yang efektif dan pemimpin pewaris negara. Jika 

sektor pendidikan formal dikemudi oleh Kementerian Pendidikan Malaysia (KPM) dan 

Kementerian Pengajian Tinggi (KPT), maka sektor pendidikan informal pula dikemudi 

oleh KBS dan MBM (Jufitri, 2022). Kedua-dua sektor pendidikan ini saling lengkap-

melengkapi bagi membangunkan bakat dan jati diri generasi muda negara. 

 

 

Pembangunan belia, menurut Samsudin (2007), adalah amat penting kerana Malaysia 

mempunyai sejumlah bilangan belia yang amat signifikan iaitu 13.37 juta orang (Majlis 

Perundingan Belia Negara, 2013) daripada jumlah keseluruhan penduduk Malaysia 

manakala berdasarkan statistik Jabatan Perangkaan Malaysia, jumlah belia pada tahun 

2018 adalah seramai 15.1 juta orang manakala menurut bancian tahun 2020, seramai 14.8 

jutaorang atau 45.5% daripada jumlah penduduk Malaysia adalah belia. Belia dijangka 

menjadi golongan majoriti menjelang 2030, sekali gus menjadi pemegang taruh utama 

dalam mencorakkan kepimpinan negara (Penyata Rasmi Parlimen, 2019). 

 

 

Kerajaan Malaysia melalui Rancangan Malaysia Kesebelas (RMKe-11) 2016-2020 

memberikan penekanan penting kepada dua elemen yang kritikal dalam memacu 

Malaysia menjadi sebuah negara maju berpendapatan tinggi menjelang tahun 2020 iaitu 

pembangunan modal insan dan pembangunan belia. Rancangan Malaysia Kedua Belas 

(RMKe-12) 2021-2025 turut menekankan pelan kebangsaan pemerkasaan ekonomi belia 

bagi melahirkan pekerja mahir dan warga yang mempunyai semangat patriotisme tinggi 

yang bertanggungjawab kepada negara. Kesungguhan dan komitmen Kerajaan ini 

tergambar dalam ucapan Perdana Menteri keenam, Dato’ Seri Najib Tun Abdul Razak 

(2015) ketika membentangkan RMKe-11 di Parlimen. Antara lain beliau berkata:  

 

 

“Kepada golongan belia pula, yang menjadi harapan dan 

aset penting negara, dengan Dasar Belia Negara yang 

baharu, Kerajaan mahukan potensi merekadicapai 

sepenuhnya melalui pengupayaan, pendidikan dan latihan 

kemahiran, keusahawanan, sukan dan kesukarelawanan.” 

 

 

Tan Sri Muhyiddin Mohd Yassin (2020) dalam ucapan sulung beliau sebagai Perdana 

Menteri ketika merasmikan Hari Belia Negara 2020 di Johor jelas menggambarkan 

betapa pentingnya belia dalam mempengaruhi setiap perancangan negara: 

 

 

“Berdasarkan statistik tahun 2019, golongan belia mewakili 

46.8% atau bersamaan 15.25 juta daripada jumlah 

keseluruhan 32.6 juta orang penduduk negara kita. Hampir 

separuh penduduk Malaysia merupakan golongan belia, dan 

tentunya ini adalah sangat signifikan dan mempengaruhi 

setiap aspek perancangan pembangunan negara.” 

 

Ucapan sulung Dato’ Sri Ismail Sabri Yaakob selaku Perdana Menteri kesembilan pada 

22 Ogos 2021 jelas turut menyebutkan perkara yang sama. Menurut Ismail Sabri, suara 

anak muda akan diberikan tumpuan utama oleh beliau bagi memacu agenda pemulihan 

negara (Ismail Sabri, 2021). 

Ucapan ketiga-tiga kepimpinan nombor satu negara itu adalah manifestasi tentang betapa 

pentingnya sumber manusia yang dinamakan belia. Yusuf al-Qaradhawi (1996) 

menitipkan bahawa khazanah kekayaan negara yang paling berharga ialah manusia dan 

sebaik-baik anugerah terbaik daripada manusia ialah zaman belianya. Beliau menambah, 

“kiranya kita ingin melihat masa hadapan sesebuah negara, kajilah tentang kekuatan 

belia, kesedaran para belia.” Kenyataan itu jelas menggambarkan belia di sepanjang 

zaman mempunyai peranan yang besar, magis dan strategis dalam pembangunan 

sesebuah negara seperti Malaysia (Saifuddin, 1999). Bagi memastikan peranan yang 

besar ini digalas dengan sebaiknya, maka bakat dan potensi belia harus dibangun dan 

diserlahkan. Menurut Turiman (2009), belia akan terserlah potensi sebenar mereka 

sekiranya diberikan bimbingan yang sewajarnya.  

 

 

Penyerlahan potensi yang bersifat luaran mestilah seiring dengan pembangunan jati diri 

yang bersifat dalaman kerana jati diri juga merupakan agenda penting negara untuk 

golongan belia yang bakal mewarisi kepimpinan masa hadapan negara dan jati diri turut 

diberikan fokus penting dalam konsep PYD (Nik Safiah et al., 2015). Dua ramuan yang 

seimbang iaitu potensi bakat dan jati diri ini penting bagi melahirkan belia yang 

seimbang serta mempunyai kekuatan luaran dan kekuatan dalaman atau dalam istilah 

PYD disebut sebagai aset luaran dan aset dalaman. 

 

 

Di Malaysia, pada waktu ini pembangunan belia diterajui dan diuruskan oleh dua 

pemegang taruh utama, KBS Malaysia di pihak kerajaan dan MBM di pihak pertubuhan 

bukan kerajaan (NGO), di samping Majlis Perundingan Belia Negara (ESCAP, 2002) 

dan Federasi Kebangsaan Pekerja Belia (FKPB) yang mewakili segmen kerja belia 

profesional yang bakal berkembang sedikit masa lagi berikutan pengumuman Kerajaan 

sewaktu Hari Belia Negara 2021 untuk menggubal akta meregulasi kerja belia 

profesional sebagaimana negara Komanwel lain seperti Ireland, The Youth Work Act 

2001 dan Malta, Youth Work Profession Act 2014. Visi KBS dengan jelas menyebut 

untuk membentuk belia Malaysia yang memiliki peribadi dan ketrampilan yang 

seimbang dan bersepadu dari segi kerohanian, keintelektualan dan jasmani, 

bertanggungjawab, mandiri, mempunyai semangat sukarela dan patriotik yang tinggi 

serta menjadi penggerak kemajuan dan kemakmuran agama, bangsa dan negara 

bertepatan dengan agenda Wawasan 2020 (Kementerian Belia dan Sukan, 2007).  

 

 

Kerajaan Malaysia khususnya KBS sering kali menekankan bahawa belia adalah rakan 

strategik pembangunan negara dan menggalakkan penglibatan belia secara aktif dalam 

proses membuat keputusan (Janice & Victor, 2006). Dalam konteks ini, MBM yang 

mewakili suara rasmi belia menjadi rakan strategik dan rakan kongsi KBS (Jeniri, 2008). 

MBM merupakan sebuah badan sukarela belia yang diiktiraf peranannya sebagai badan 

induk pertubuhan belia di peringkat kebangsaan (Seksyen 49, Akta Pertubuhan Belia dan 

Pembangunan Belia (2007); Seksyen 49, Akta Pertubuhan Belia dan Pembangunan Belia 

(Pindaan 2019); Seksyen 50(b), Akta Pertubuhan Belia dan Pembangunan Belia 

(Pindaan 2019)) jelas memperuntukkan fungsi utama MBM untuk bekerjasama dengan 

Kerajaan melalui KBS dalam menjalankan aktiviti dan program pembangunan belia 

khususnya dalam aspek pendidikan, penyelidikan dan pembangunan sumber manusia. Ia 

juga jelas selari dengan tugas MBM sebagai badan penyelaras semua pertubuhan belia 

untuk mencapai matlamat MBM (Fasal IV (4) Perlembagaan MBM, 2022) atau dalam 

erti kata lain MBM menjadi connector, penyambung dan facilitator, pemudah cara di 

antara pihak Kerajaan dan KBS dengan pertubuhan belia akar umbi. Secara faktanya, 

MBM juga mempunyai misi yang amat jelas untuk menjadi badan penyelaras belia 

kebangsaan yang kukuh, mampan, berwibawa, berpengaruh dan bertindak atas prinsip 

kebenaran dan keadilan (Mustaffa Kamil, 2000). 

 

 

Strategi pembangunan belia berasaskan pertubuhan belia telah lama bertapak dan 

dilaksanakan di Malaysia dalam kerangka pembinaan generasi pewaris negara (Azimi & 

Turiman, 1996). Pertubuhan belia seperti MBM dan 40 badan gabungannya serta semua 

pertubuhan belia yang berdaftar di bawah Pendaftar Pertubuhan Belia (RoY) merupakan 

salah satu strategi membangun dan menyerlah potensi belia. Bagi memastikan terus 

inklusif dan kekal releven mewakili suara belia Malaysia, MBM mencatat sejarah 

mempelopori, menaja, membidani dan mendayaupayakan penubuhan beberapa 

pertubuhan belia mewakili kelompok signifikan belia seperti Majlis Belia Orang Asli 

(MBOA), Majlis Belia Orang Kurang Upaya Malaysia (MBOKU), Gerakan Belia Se-

Punjabi Malaysia (GBSM), Persatuan Belia Industri Kreatif Malaysia (BeKreatif), 

Majlis Belia Tahfiz Malaysia (MBTM), Gabungan Persatuan Persatuan Belia Tunggal, 

dan Malaysia Pertubuhan Belia Pendidik Malaysia (SYCAMore) bagi mewakili suara 

guru-guru muda dan Persatuan Belia Bestari bagi mewakili golongan belia berisiko 

(Jufitri, 2022). 

 

 

MBM telah pun menjadi peneraju pembangunan belia semenjak 1948 (ketika itu dikenali 

sebagai Majlis Belia Malaya) dan berperanan melaksanakan polisi dan program 

pembangunan belia (Dzulhailmi et al., 2012; Haslinda et al., 2013). Salah satu daripada 

matlamat utama penubuhan MBM adalah bersama-sama dengan semua agensi 

khususnya KBS untuk mendukung dan melaksanakan DBM (Majlis Belia Malaysia, 

2022) bahkan MBM merupakan entiti yang mencadangkan penubuhan KBS dan 

menggagaskan pembentukan dasar belia negara (Saifuddin, 2011) untuk dijadikan 

sebagai asas rujukan utama falsafah pembangunan belia negara. Atas keperluan dan 

desakan semasa untuk memenuhi aspirasi majoriti belia, maka MBM mendesak dan 

menggesa Kerajaan supaya dasar belia negara digubal dan sejarah penggubalan dasar 

tersebut telah bermula semenjak 1973 melalui Konvensyen MBM pada 24-25 April 1973 

di Universiti Malaya (Mohd. Jamil, 1999).   

 

 

Sejarah telah membuktikan bahawa MBM sebagai pertubuhan belia pemugar idealisme 

perjuangan (Mustaffa Kamil, 2000) sememangnya serius dan tekal mahu melihat 

pembangunan belia negara harus dipandu kemas oleh sebuah dokumen falsafah 

pembangunan belia yang jelas yang akan menggariskan strategi umum bagi 

menghasilkan outcome dan ouput yang dikehendaki untuk belia Malaysia dan bukannya 

sekadar tangkap muat mahupun adhoc. 

 

 

Dasar Belia Negara (DBN) telah diperkenalkan pada tahun 1985 sempena Perayaan 

Tahun Belia Antarabangsa dan telah mengalami evolusi yang sederhana sebelum 

disemak dan digubah semula pada tahun 1997 menjadi Dasar Pembangunan Belia 

Negara (Asnarulkhadi, 2009; Borhan, 2011). Menurut Rashila (2005), Dasar 

Pembangunan Belia Negara (DPBN) 1997 dirangka bagi menjadi strategi menangani 

permasalahan semasa belia pada waktu tersebut lanjutan kajian permasalahan belia yang 

dimandatkan oleh KBS pada tahun 1994. Ia juga digubal kerana kesedaran umum betapa 

pentingnya dan besarnya potensi belia untuk menyumbang ke arah pembangunan negara 

(Ahmad Zaharuddin & Aaina Zawani, 2016). Setelah 17 tahun, dasar itu disemak dan 

digubah secara lebih komprehensif dan kalis masa depan, dan DBM yang berteraskan 

PYD telah dilancarkan pada tahun 2015 oleh Perdana Menteri Malaysia ketika itu 

sempena Hari Belia Negara peringkat kebangsaan di Putrajaya (Haslinda et al., 2016) 

sebagai rujukan utama kepada penggubal dan pelaksana dasar (Mohd Najib, 2015). 

 

 

Era pandemik COVID-19 telah menyaksikan landskap pembangunan belia turut berubah 

semenjak Mac 2020 dan memerlukan strategi dan pendekatan baharu untuk golongan 

belia atau apa yang disifatkan Forum Ekonomi Dunia (2021) sebagai golongan 

pandemials yang berhadapan cabaran yang tidak pernah berlaku sebelum ini. Perubahan 

dan cabaran semasa persekitaran memerlukan matlamat dan strategi baharu yang lebih 

ampuh mempersiapkan belia berhadapan dengan cabaran semasa dan risiko mendatang 

yang tidak menentu (Samsudin & Chong, 2019). Justeru itu, KBS di bawah kepimpinan 

baharu, Dato’ Seri Reezal Merican Naina Merican telah mengambil langkah proaktif 

mencetuskan idea penggubahan model baharu pembangunan belia (Utusan Malaysia, 

2021) sebagai pelan strategik semasa kepada DBM.  

 

 

Penggubahan model baharu ini selaras dengan citra sempurna Konsep III DBM iaitu 

Futuristik, Releven dan Terkini. PYD juga merupakan komponen utama dalam konsep 

tersebut. Sebagai rakan strategik KBS, MBM menjadi aktor utama dalam memberikan 

input awal kepada pembentukan model baharu pembangunan belia dan memudah cara 

proses sehingga ke akhir. Model baharu ini mesti dibaca bersama DBM sebagai dokumen 

pelengkap (Jufitri, 2022). 

 

 

Secara umum, Malaysia amat bertuah dan beruntung mempunyai senario dan ekosistem 

pembangunan belia yang hampir syumul dan dicemburi oleh negara-negara lain, 

merangkumi populasi belia yang signifikan, pemegang taruh yang komited, wadah suara 

belia yang pelbagai, program pembangunan belia yang holistik, kerja belia profesional 

yang unik, indeks belia yang menjadi petunjuk, akta belia yang meregulasi dan dasar 

belia yang memandu.Tradisi dan ekosistem yang baik yang diiktiraf oleh dunia wajar 

diteruskan dan dipertahankan dengan pelbagai lagi inisiatif (Jufitri, 2022).  

 

 

1.2.2      Pembangunan Belia Positif Sebagai Teras Utama Dasar Belia Malaysia 

 

 

DBM 2015-2035 merupakan edisi ketiga yang disemak oleh pihak pemegang taruh. Ia 

merupakan satu kerangka dasar komprehensif yang meliputi pelbagai dimensi dalam 

membangunkan belia. DBM pada edisi ini berteraskan PYD yang melihat belia sebagai 

aset yang harus diserlahkan. PYD mempunyai matlamat utama yang jelas untuk 

mencapai 8C yang perlu tertanam di sanubari setiap pemimpin belia dan belia di 

Malaysia iaitu Caring (Penyayang), Competent (Cekap), Character (Perwatakan), 

Confident (Keyakinan), Cooperation (Kerjasama), Considerate (Bertimbang Rasa), 

Competitive (Kompetitif) dan Contribution (Sumbangan). Ahli pertubuhan belia sangat 

disarankan agar melengkapkan diri dengan 8C melalui penyertaan mereka dalam 

pertubuhan belia (Mohd Fauzi et al., 2022). Matlamat 8C ini menjadi Asas 1, Teras DBM 

1 dalam Konsep III DBM bahkan menjadi matlamat akhir dan utama DBM.  

Selain itu, PYD juga berpaksikan pembangunan aset kesejahteraan belia yang 

merangkumi 48 aset luaran dan dalaman (Haslinda et al., 2015). Ia merupakan aset yang 

dikembangkan daripada teori 40 aset pembangunan yang diasaskan oleh Benson (1997) 

dari Search Institute dan disesuaikan dengan konteks belia Malaysia (Haslinda et al., 

2016). Aset luaran (aset ekologi) dan aset dalaman (aset individu) ini menjadi Asas 2, 

Teras DBM 2 dalam Konsep III DBM. Aset luaran merangkumi elemen utama seperti 

Sokongan, Pendayaupayaan, Batasan dan Jangkaan, dan Penggunaan Masa Konstruktif 

manakala Aset Dalaman merangkumi elemen utama seperti Komitmen Pembelajaran, 

Nilai Positif, Kompetensi Sosial, Identiti Positif, Amalan Gaya Hidup Sihat dan 

Keagamaan yang menjadi prasyarat kepada penghasilan matlamat 8C. 

 
 

1.2.3   Peranan Majlis Belia Malaysia Dalam Ekosistem Pembangunan Belia 

Malaysia 

 

 

MBM merupakan pelopor dan pemegang taruh terawal dalam pembangunan belia di 

Malaysia semenjak 1948 dan bertindak sebagai cawangan Himpunan Belia Sedunia 

(WAY), (Majlis Belia Malaysia, 1996). MBM merupakan sebahagian daripada entiti 

penting yang membentuk ekosistem pembangunan belia Malaysia selain entiti-entiti lain 

seperti KBS, Majlis Perundingan Belia Negara (MPBN), institusi keluarga, institusi 

sekolah dan institusi masyarakat. MBM menjadi rakan strategik dan konsultasi semenjak 

dahulu berkenaan program dan aktiviti pembangunan belia di Malaysia (UNESCO, 

1968). Secara amnya MBM banyak menyumbang kepada program-program 

pembangunan belia meliputi kepimpinan, kesukarelawanan, keusahawanan, pendidikan, 

kemahiran dan pengantarabangsaan yang amat diperlukan oleh belia bagi 

memperkukuhkan aset dalaman seperti pembentukan nilai positif dan aset luaran, 

khususnya bersandarkan domain penggunaan masa konstruktif di bawah subtema aktiviti 

kreatif dan program belia sebagaimana yang terkandung dalam Aset Belia Malaysia 

(IYRES, 2015). Oleh itu, MBM merupakan entiti yang amat penting yang menyumbang 

dalam ekosistem pembentukan PYD dalam kalangan belia.   

 

 

Walaupun terdapat pelbagai tugas dan matlamat khusus MBM seperti termaktub di 

dalam Perlembagaan MBM (2022), secara amnya terdapat tiga fungsi utama MBM iaitu 

terlibat aktif dalam proses membuat dan melaksanakan dasar-dasar belia dan 

pembangunan negara, mengkoordinasi dan menganjurkan aktiviti, bakti dan advokasi 

dan menjadi platform perwakilan suara belia di pelbagai peringkat dan forum (Saifuddin, 

1999; Azimi et al., 2002; Haslinda et al., 2013). MBM berperanan penting sama ada 

membawa suara belia, menyediakan sebanyak mungkin platform untuk belia bersuara 

atau menghantar belia itu sendiri untuk bersuara di semua peringkat termasuk di pentas 

antarabangsa (Jufitri, 2022). Secara ringkasnya, kesemua peranan, fungsi dan aktiviti 

MBM ini menyumbang secara signifikan kepada pembangunan belia yang 

mempengaruhi peningkatkan potensi belia (Reagan-Porras, 2013), sekali gus membantu 

pembinaan PYD (Lerner et al., 2005; Balcazar & Keys, 2013). 

1.3 Pernyataan Masalah 

 

 

Secara tradisinya, MBM memainkan peranan aktif menggubal dan memantau 

pelaksanaan dasar belia (ESCAP, 2007) serta polisi-polisi lain berkaitan pembangunan 

belia melalui MPBN dan platform-platform lain. Keperluan kepada kewujudan dasar 

belia negara disuarakan sendiri oleh MBM semenjak tahun 1966 (Hussain, 1986). Ia 

diputuskan untuk diwujudkan pada tahun 1979 dan diluluskan oleh Jemaah Menteri pada 

tahun 1985 bersempena Tahun Belia Antarabangsa (Rosnani, 1996).  

 

 

Keperluan kewujudan satu dasar adalah amat penting kerana ia merupakan sebuah 

dokumen rujukan penting bertindak sebagai falsafah umum yang memandu pelan 

tindakan dan gerak kerja yang terarah bagi mencapai hasil yang diinginkan iaitu 

memenuhi kehendak dan keperluan rakyat serta mencapai hasrat pemerintah (Malike, 

2022). Tujuan falsafah secara umumnya bertindak mencari kebenaran dan menunjukkan 

arah tujuan serta panduan umum untuk perkara-perkara yang disifatkan penting dalam 

kehidupan (Noriati et al., 2014) dan pembangunan belia merupakan satu aspek modal 

insan yang amat penting dalam kehidupan dan sesebuah negara. Istilah dasar, menurut 

Kamus Dewan (1994), adalah pendirian yang menjadi asas segala tindakan merangkumi 

juga sikap dan keputusan. Ia boleh difahami sebagai landasan atau asas yang penting 

yang membentuk kekukuhan sesuatu entiti. Dasar, menurut Siti Hajar (2002), antara lain 

berfungsi untuk menentukan rangka kerja pentadbiran dan sebagai penyelesaian 

keperluan atau masalah sosial. Dasar belia merupakan salah satu dasar sosial negara yang 

bertujuan menjaga kebajikan dan menyelesaikan masalah belia. Namun begitu, DBM 

2015-2035 mempunyai keunikan tersendiri kerana teras utamanya adalah PYD yang 

melihat belia sebagai aset dan bukannya liabiliti, selain ia bersifat pencegahan melalui 

pendidikan dan penyerlahan potensi dan bukannya bersifat untuk merawat, ia merupakan 

pembangunan belia yang holistik (Wasitah, 2012). 

 

 

Secara lebih spesifik, menurut Mohd Jamil (1999), dasar belia membawa maksud: 

 

 

“Prinsip-prinsip atau teras-teras yang dijadikan oleh 

negara  sebagai rukun untuk berpegang di dalam 

tindakan-tindakan menyusun dan menjalankan 

program-program dan aktiviti-aktiviti yang berkaitan 

dengan belia.” 

 

 

Secara ringkasnya, DBN menawarkan satu kerangka kerja untuk merangka pelan dan 

pelaksanaan program pembangunan belia di Malaysia (ESCAP, 2002; ESCAP, 2007). 

Penggubalan dasar bukan hanya melibatkan proses pembikinan prinsip-prinsip umum, 

namun ia akan sempurna apabila diikuti dengan strategi, program, tindakan, 

implementasi dan penilaian. Justeru itu, dasar adalah satu proses yang kompleks 

melibatkan fasa penentuan agenda, formulasi dasar, membuat keputusan, implementasi 

dan evaluasi atau kajian impak (UNESCO, 2012). Di Malaysia, DBM menjadi dokumen 

asas dan falsafah kepada pembangunan belia negara dan ia dinilai dan diukur 

keberkesanannya melalui beberapa mekanisme termasuk Indeks Belia Malaysia (IBM) 

dan penilaian PYD (Mohamed Musaddik, 2022). IBM bertindak mengukur dan menjadi 

penanda aras kesejahteraan hidup belia Malaysia (Kementerian Belia dan Sukan, 2015) 

dan ia memandu pemegang taruh pembangunan belia untuk menilai tahap keberkesanan 

sesuatu program dan aktiviti yang dianjurkan serta lebih sensitif dengan perubahan 

semasa belia (Ahmad Huzairi, 2016). 

 

 

Justeru itu, adalah menjadi satu tugasan dan tanggungjawab besar kepada MBM 

menjadikan DBM berteraskan PYD yang diperjuangkannya sekian lama dijadikan 

sebagai dokumen asas rujukan sebagai input dalam setiap perencanaan dan perangkaan 

program dan aktvitinya bagi menghasilkan Matlamat 8C PYD. Secara jelas, MBM dan 

badan gabungannya, menurut Norazlan Hadi (2017), berperanan melaksanakan dasar-

dasar yang diputuskan oleh kerajaan khususnya dasar belia.  

 

 

Selain itu, segala perancangan program dan aktiviti pembangunan belia jika tidak 

berpandukan DBM yang berteraskan PYD, maka ia dikhuatiri tidak akan menghasilkan 

natijah holistik pembangunan belia yang dikehendaki iaitu melahirkan belia yang 

memiliki Matlamat 8C dan memiliki Kesejahteraan Aset Belia Malaysia seperti yang 

dihasratkan oleh DBM dan pemegang taruh utama pembangunan belia. Sebagai 

pemegang taruh mewakili Kerajaan, KBS memang berperanan melaksanakan dasar 

berkaitan belia (Phan-Thuy, 1983) dan KBS telah membuktikan DBM bukan sekadar 

kertas kosong dengan memutuskan kajian Kesejahteraan Aset Belia Malaysia sebagai 

salah satu alat mengukur pencapaian DBM (Haslinda et al., 2016). Persoalan yang boleh 

ditimbulkan di sini ialah bagaimana pula peranan MBM sebagai pemegang taruh 

bersama yang mewakili sektor NGO menyokong agenda pembangunan belia di 

Malaysia? Sejauh mana MBM memahami dan menghayati prinsip dan gagasan PYD 

yang menjadi teras DBM dalam pelaksanaan program dan aktiviti pembangunan belia di 

Malaysia? Persoalan ini ditimbulkan kerana masih kurang kajian yang menerokai sejauh 

mana implementasi PYD dalam aktiviti dan program pembangunan belia khususnya 

yang dilaksanakan oleh MBM.  

 

 

Malah, berdasarkan beberapa tinjauan dan pemerhatian yang dilakukan sebelum ini, 

didapati pertubuhan belia di semua peringkat termasuk MBM sebagai pemegang taruh 

utama pembangunan belia negara tidak merujuk dasar belia dalam merangka program 

dan aktivitinya (Mohd Jamil, 1999). Ia juga gagal dihayati kerana kurang peka 

kewujudannya (Rosnani, 1996). Kendatipun, terdapat kajian terkini yang menegaskan 

bahawa MBM sebenarnya memahami dan merujuk secara umum dasar tersebut, 

meskipun tidak dilaksanakan secara sistematik, strategik dan serius (Jufitri et al., 2016 

& Jufitri et al., 2018). Justeru itu, persoalannya mengapakah perkara ini berlaku?  

 

 

Sebagai perbandingan, Malaysia bertuah kerana mempunyai dasar belia nasional 

tersendiri berbanding negara maju seperti Kanada yang tidak mempunyai dasar belia 

nasional (Jeffrey, 2008) hatta sehingga kini. Negara Eropah yang terkehadapan dalam 

pembangunan belia seperti Jerman mempunyai dasar belia nasional dan dasar belia 

Eropah di mana dasar belia nasional diimplementasikan oleh Kerajaan Jerman dengan 

kerjasama pihak kerajaan tempatan (PBT) dan penyedia perkhidmatan belia dan kanak-

kanak swasta (Hofmann-van de Poll et al., 2019). Kebanyakkan negara Eropah 

menghakupayakan PBT dan penyedia perkhidmatan belia dan kanak-kanak swasta untuk 

mengimplementasikan dasar dan pelan tindakan belia ke peringkat akar umbi. Brunei 

yang merupakan negara serantau dengan Malaysia pula melaksanakan Dasar Belia 

Negara dan Strategi (DBNS) 2020-2035 melalui mekanisme yang diwujudkan terdiri 

daripada Jawatankuasa Dasar Belia Kebangsaan; Urus Setia Dasar Belia Kebangsaan; 

Badan Penasihat Belia Kebangsaan dan: Kumpulan Projek Strategik. Majlis Belia Brunei 

(MBB) terlibat secara aktif merujuk dan mengimplementasikan DBNS 2020-2035 

bersama Wawasan 2035 (Majlis Belia Brunei, 2020). 

 

 

Matlamat 5C dan 6C yang dibangunkan oleh Lerner (2007) sebelum dikembangkan 

menjadi Matlamat 8C di Malaysia (Fazulia et al., 2021) merupakan ramuan utama dalam 

PYD dan menjadi Asas 1, Teras DBM 1 dalam Konsep III DBM perlu dilihat sebagai 

serius daripada segi impak dan outcome dalam setiap program dan aktiviti pemegang 

taruh utama pembangunan belia seperti MBM yang juga pihak yang bertanggungjawab 

mencetuskan penggubalan dasar belia tersebut. Namun begitu, belum banyak kajian 

terperinci berkenaan amalan dan pengalaman pemegang taruh utama khususnya MBM 

sebagai pemegang taruh pembangunan belia mewakili NGO menganjurkan program dan 

aktiviti belia yang menyumbang kepada pembentukan Matlamat 8C, aset dalaman dan 

aset luaran yang menjadi unsur utama PYD yang menjadi teras utama DBM. 

 

 

Kajian awal PYD di Malaysia oleh Mei-Mei (2009) mendapati konsep umum PYD yang 

dimulakan di Amerika Syarikat bersesuaian dalam konteks pembangunan belia holistik 

di Malaysia walaupun mungkin berbeza dalam beberapa subkonteks termasuk dalam 

elemen kerohanian. Kajian Wasitah (2012) pula mewakili pemegang taruh KBS lebih 

tertumpu kepada penerapan elemen PYD dalam perencanaan Program Rakan Muda Jiran 

Muda (RMJM) yang merupakan sebuah program di bawah bahagian Rakan Muda di 

mana KBS merupakan pemegang taruh pembangunan di pihak Kerajaan. Kajian ini 

merumuskan kedapatan elemen-elemen pendekatan pembangunan belia positif dalam 

pelaksanaan program RMJM dan mencadangkan kajian yang sama terhadap program 

pembangunan belia yang lain sebagai perbandingan dan dapatan serta implementasi PYD 

yang lebih meluas. Kajian Mursyid (2016) pula membuktikan kaedah pementoran 

kepimpinan dalam program pembangunan belia telah berjaya dalam membina PYD 

menerusi pengukuhan aset individu dan aset ekologi daripada proses pembelajaran 

pementoran. 

 

 

Justeru itu, pengalaman dan amalan kepimpinan tertinggi MBM wajar diterokai bagi 

melihat sejauh DBM yang berpaksikan PYD benar-benar menjadi dokumen rujukan dan 

amalan dalam kalangan pemegang taruh utama pembangunan belia di Malaysia untuk 

diterjemahkan dalam bentuk program dan aktiviti bagi menyerlahkan potensi belia 

sebagai aset negara dengan penghasilan Matlamat 8C. 

 

 

PYD merupakan satu model pembangunan belia strengths-based approach (Nouri et al., 

2022)  yang telah pun secara signifikan diterima secara global khususnya dalam kalangan 

pengkaji pembangunan insan (Fernandes et al. 2021) dan sesuai diaplikasikan 

memandangkan pendekatannya yang bersesuaian dengan semangat zaman, zeitgeist, 

yang menekankan penyerlahan potensi belia daripada sekadar menyelesaikan masalah 

(Wasitah, 2012). Ia memerlukan kefahaman, keazaman dan komitmen yang tinggi dan 

kerjasama semua pihak termasuk keluarga, sekolah dan komuniti untuk pelaksanaannya 

kerana perkembangan sihat belia dipengaruhi oleh tiga elemen tersebut (Bronfenbrenner, 

1997). 

 

 

Pepatah berkaitan PYD menyebutkan bahawa, “belia tidak membesar dalam program 

tetapi belia membesar dalam masyarakat” (Utusan Malaysia, 2015; Haslinda et al., 2016) 

dan ini bermakna MBM berhadapan dengan cabaran untuk bekerjasama dengan 

masyarakat yang masih mempunyai stigma umum yang negatif terhadap belia (Majlis 

Perundingan Belia Negeri Sembilan, 2016) dan belia tidak akan dapat berkembang 

dengan baik tanpa bimbingan orang dewasa dan perubahan sistem sosial (Durlak et al., 

2007).  

 

 

Timbul persoalan seterusnya, jika DBM berteraskan PYD dijadikan input MBM bagi 

menghasilkan Matlamat 8C, maka apakah proses atau model perencanaan dan 

perancangan program dan aktiviti pembangunan belia yang terbaik bagi menghasilkan 

output dan outcome yang baik? Caffarella (2002) merupakan sebuah model interaktif 

perencanaan program yang mempunyai 12 komponen utama dan mempunyai empat 

keunikan iaitu: (i) reka bentuk yang interaktif; (ii) individu dan tempat merupakan 

elemen penting dalam proses perencanaan; (iii) perbezaan budaya diambil kira semasa 

proses perencanaan dan; (iv) ia merupakan alat yang ampuh dan praktikal untuk para 

pengamal (Nur Aira, 2018). Model ini sesuai untuk perencanaan program golongan 

dewasa (Shi, 2017) namun sejauh manakah model interaktif bagi perencanaan program 

ini sesuai digunakan untuk perencanaan program pembangunan belia yang berkesan 

khususnya untuk mencapai Matlamat 8C? Kajian ini mampu memberikan pencerahan 

sejauh mana program pembangunan belia secara berperencana. 

 

 

Oleh itu, kajian yang melihat bagaimana MBM yang sudah lama berada di ranah 

pembangunan belia negara menterjemahkan DBM yang berteraskan PYD ke dalam 

bentuk amali perlu dilaksanakan bagi menerokai bagaimana cabaran besar ini ditangani 

oleh kepimpinan tertinggi MBM.  

 

 

Penerokaan tentang usaha dan cabaran yang dihadapi kepimpinan tertinggi MBM dalam 

menterjemahkan DBM yang berpaksikan PYD ke dalam praktis penting bagi 

memastikan sistem penyampaian berjalan dengan baik dan mendapat natijah Matlamat 

8C dan Kesejahteraan Aset Belia Malaysia yang didambakan.    

 

 

Oleh yang demikian, kajian ini bertujuan meneroka dan mendalami: 

 

i. Pengetahuan dan kefahaman kepimpinan tertinggi MBM terhadap 

pendekatan PYD yang menjadi teras DBM dalam program dan aktiviti 

yang dijalankan MBM; 

 

ii. Pencapaian kepimpinan tertinggi MBM dalam melaksanakan aktiviti 

bermatlamat PYD; dan 

iii. Cabaran dan halangan yang dihadapi kepimpinan tertinggi MBM untuk 

menterjemahkan dasar kepada praktis dan program pembangunan belia 

secara berperencana. 

 

 

1.4  Persoalan Kajian 

 

 

Berikut adalah persoalan kajian yang diterokai oleh pengkaji: 

 

i. Apakah pendekatan PYD yang menjadi teras DBM menurut perspektif 

kepimpinan tertinggi MBM?  

 

ii. Sejauh mana pencapaian kepimpinan tertinggi MBM dalam melaksanakan 

aktiviti bermatlamat PYD?  

 

iii. Apakah cabaran dan bagaimanakah kepimpinan tertinggi MBM berjaya 

menterjemahkan dasar kepada praktis? 

 

 

1.5  Kepentingan Kajian 

 

 

Kepentingan kajian melihat sumbangan yang boleh diberikan secara signifikan daripada 

pelbagai konteks meliputi teori, polisi, amalan dan isu-isu sosial dan tindakan (Othman, 

2015). Secara umumnya kajian ini menyumbang kepada penerokaan bidang baharu iaitu 

pengetahuan dan amalan kepimpinan tertinggi MBM menerajui elemen praktis PYD 

yang menjadi teras utama DBM dalam menganjurkan program dan aktiviti pembangunan 

belia. Kajian ini menerokai peranan dan fungsi MBM selaku pemegang taruh utama 

pembangunan belia, pembuat dan pelaksana dasar sejauh mana MBM menjadikan DBM 

yang berteraskan PYD sebagai sumber rujukan dan pemandu dalam segala perancangan 

dan pelaksanaan program dan aktiviti, sekali gus melihat keberhasilan penghasilan 

Matlamat 8C yang mendasari keberkesanan DBM sebagai dokumen falsafah 

pembangunan belia yang merakyat dan mengakar umbi. 

 

 

Secara teori, kajian ini juga menyumbang kepada pengetahuan sedia ada dalam bidang 

pembangunan belia dengan mengaitkan sumbangan MBM sebagai pemegang taruh 

pembangunan belia dengan menyumbang kepada pembentukan 8C dalam kalangan belia 

melalui program belia di bawah kelolaan dan anjuran MBM. Ia sekali gus memberikan 

penjelasan yang lebih lanjut terhadap dapatan kajian-kajian sebelum ini khususnya kajian 

pembangunan kesejahteraan aset belia Malaysia (Institut Penyelidikan Pembangunan 

Belia Malaysia, 2015). 

 

 

Kepentingan kajian juga adalah daripada segi memberikan penyelesaian masalah dalam 

organisasi (Norfishah, 2021) seperti MBM. Hasil kajian ini memberikan penekanan dan 

panduan kepada pemimpin pelapis pada masa akan datang akan kepentingan dan 

keseriusan memimpin MBM dengan merangka hala tuju, program dan aktiviti 

berdasarkan DBM yang berteraskan PYD, menggunakan Model Perancangan Program 

Caffarella dan mempunyai output dan outcome yang jelas iaitu Matlamat 8C, aset 

dalaman dan aset luaran dan tidak mengamalkan tadbir urus secara adhoc dan tangkap 

muat, apatah lagi sekadar menjadikan MBM sebagai batu loncatan ke arena politik 

sebagaimana yang dikritik terhadap MBM sebelum ini. Budaya berperencana mesti 

mendasari budaya kecemerlangan MBM. 

 

 

Kajian ini menggunakan kaedah kualitatif kajian kes dengan menjalankan kaedah 

perbincangan kumpulan berfokus (PKB) dan temu bual secara mendalam terhadap 

informan. Kajian ini berupaya memberikan kefahaman tentang kepentingan amalan PYD 

dalam kalangan pemimpin belia melalui input dan proses yang betul bagi membentuk 

output program pembangunan belia yang berkualiti dan bermatlamat. Konteks kajian 

berkaitan PYD dan Caffarella dapatkan dihubungkan melalui kajian ini dan 

menjadikannya sebagai proses pembangunan belia. 

 

 

1.6  Skop dan Limitasi Kajian 

 

 

Pengetahuan dan amalan MBM dalam menerajui PYD yang menjadi teras DBM (2015-

2035) diterokai dalam kalangan kepimpinan tertinggi MBM sebagai konteks 

pengumpulan data kajian kerana pemimpin merupakan penggerak, pencetus, pencipta, 

pelaksana dan penilai dalam pembangunan sesebuah organisasi (Ab. Aziz, 2012). Justeru 

itu, kajian ini menumpukan kepada kepimpinan tertinggi MBM yang terdiri daripada 

Exco MBM, mantan Exco MBM dan pimpinan MBM yang menganggotai Dewan 

Tertinggi MBM sebagai informan utama. 

 

 

Walaupun terdapat dua edisi dasar belia sebelum ini, namun kajian ini menumpukan 

lebih kepada pengetahuan dan amalan kepimpinan tertinggi terhadap DBM (2015-2035) 

kerana PYD menjadi teras utamanya dan DBM telah dilancarkan pada 15 Mei 2015 

sempena Hari Belia Negara (Haslinda et al., 2016). PYD tidak terkandung secara jelas 

dalam dua edisi dasar sebelum ini kerana ia dokumen umum dan ringkas berbanding 

DBM 2015 yang lebih komprehensif. Namun begitu kepimpinan terdahulu telah 

terdedah lebih awal dengan konsep PYD sewaktu bengkel penggubalan DBM bermula 

seawal 2010. Pengkaji memerlukan maklumat berkaitan pengetahuan dan amalan MBM 

yang mendalam serta terperinci daripada informan bagi memperoleh dapatan kajian yang 

lebih berkualiti dan pengkaji mempunyai kelebihan sebagai pemerhati turut serta sebagai 

Naib Presiden MBM (2015-2017) seterusnya sebagai Presiden MBM (2018-2022), yang 

mewujudkan hubungan berpanjangan di antara pengkaji dengan informan. Pengkaji turut 

serta bertanggungjawab mengemudi pelaksanaan program pembangunan belia. Oleh itu, 

langkah-langkah telah diambil bagi menangani bias pengkaji sebagaimana yang akan 

diulas dalam bab ketiga. Ia menjadi salah satu sumber penting dapatan kajian. 

 

 

Kaedah PKB, temu bual mendalam semi berstruktur, pemerhatian turut serta, analisis 

dokumen dan perbincangan kumpulan telah digunakan bagi mewujudkan hubungan 

dengan informan secara bertujuan.  

 

 



© C
OPYRIG

HT U
PM

13 

 

Kajian ini menggunakan kaedah kes kualitatif terhadap MBM kerana perlu dijalankan 

secara mendalam (Merriam, 2009; Cohen et al., 2011) bagi mengkaji fenomena amalan 

penterjemahan daripada polisi kepada praktis yang kompleks dalam konteks MBM. 

 

 

Limitasi kajian ini adalah dari segi masa. Kaedah PKB dan temu bual yang digunakan 

memerlukan pengkaji menghabiskan masa yang panjang bersama informan di sebalik 

kesibukan pengkaji sebagai pemimpin nombor satu belia. Ini adalah bagi memastikan 

pengkaji menggali maklumat yang berkualiti. Namun begitu pengkaji bersyukur kerana 

sebagai pemimpin belia, hubungan baik dengan informan telah terbina sejak sekian lama 

memudahkan memperoleh kepercayaan dan kerjasama padu. 

 

 

Informan terdiri daripada kalangan pemimpin tertinggi MBM kerana kajian ini 

memfokuskan kepada pemegang taruh utama pembangunan belia iaitu MBM dan kajian 

ini tidak dapat menggambarkan pengetahuan dan amalan PYD dalam konteks yang lebih 

luas sehingga melibatkan pemimpin belia di peringkat badan gabungan kebangsaan, 

majlis belia negeri (MBN) dan majlis belia daerah (MBD). 

 

 

Kajian ini juga hanya akan memfokuskan kepada keberhasilan pembentukan Matlamat 

8C dan tidak kepada aset dalaman dan aset luaran belia disebabkan faktor fokus dan masa 

yang agak terbatas. Kajian terhadap dua aset ini memerlukan masa yang lebih lama dan 

informan yang lebih ramai. 

 

 

Oleh itu, bahagian skop dan limitasi kajian ini memberikan informasi yang jelas tentang 

batas kajian dan alasan-alasannya (Sivachandralingan et al., 2016) agar disambung dan 

diteruskan oleh pengkaji masa hadapan demi manfaat dan kepentingan MBM sebagai 

pemegang taruh. 

 

 

1.7  Definisi Istilah 

 

 

Belia 

 

Menurut Dasar Pembangunan Belia Negara (1997) dan Akta Pertubuhan Belia dan 

Pembangunan Belia (2007), belia ditakrifkan sebagai mereka yang berumur antara 15 

hingga 40 tahun dengan strategi penumpuan pelaksanaan program kepada mereka yang 

berumur 18 hingga 25 tahun. Dalam pada itu, DBN (2015-2035) menjadikan konsep 

pertamanya sebagai konsep had umur yang setara piawaian antarabangsa iaitu 15 hingga 

30 tahun. Akta Pertubuhan Belia dan Pembangunan Belia 2007 yang dipinda pada tahun 

2019 telah mentakrifkan had umur belia kepada 15 hingga 30 tahun (Penyata Rasmi 

Parlimen, 2019). Bagaimanapun secara pentadbiran ia belum lagi dikuatkuasakan 

sehingga kini (April, 2023) oleh Menteri Belia dan Sukan sehingga ke satu tarikh yang 

disepakati bersama MBM. Namun begitu, takrifan mengikut julat umur bukanlah yang 

sempurna. Belia juga boleh diwajarkan ditakrifkan mengikut perspektif sosiologi, 

psikologi dan antropologi (Saifuddin, 2002).  

Dalam kajian ini, belia adalah individu yang berumur sekitar 18 sehingga 30 tahun 

manakala pemimpin belia adalah individu yang berumur sekitar 18 sehingga 39 tahun. 

 

 

Pembangunan Belia 

 

Dalam kajian ini, pembangunan belia ialah satu set program yang berkaitan dengan 

peningkatan kemahiran analitikal dan kepimpinan serta kefahaman dalam fungsi-fungsi 

penyeliaan dan pengurusan (Hisham, 1996) berkaitan dengan belia dan kerja belia. 

 

 

Pembangunan Belia Positif 

 

Dalam kajian ini, PYD ialah satu pendekatan dalam pembangunan belia memfokuskan 

pada positive outcome berbanding permasalahan belia hasil kombinasi potensi yang 

terdapat pada belia dengan dokongan masyarakat yang membentuk aset dalaman dan 

luaran yang membantu kepada peralihan yang baik daripada alam kanak-kanak kepada 

alam dewasa. Menurut Lerner et al. (2005), PYD merupakan satu proses yang 

memudahcara pembangunan belia positif melalui pembangunan pengetahuan, tingkah 

laku dan juga sikap positif. 

 

 

Dasar Belia Malaysia 

 

Dalam kajian ini, dasar belia adalah satu kerangka dasar komprehensif yang meliputi 

pelbagai aspek dalam membangunkan modal insan belia. DBM (2015-2035) merupakan 

dasar belia ketiga yang digubal dan dipinda daripada Dasar Belia Negara (DBN) 1985 

dan Dasar Pembangunan Belia Negara (DPBN) 1997. 

 

 

Majlis Belia Malaysia 

 

Dalam kajian ini, MBM merupakan pertubuhan masyarakat madani (CSO) yang 

ditubuhkan pada 9 September 1950. Ia bertindak sebagai badan induk kebangsaan 

menyelaraskan pertubuhan belia dan siswa seluruh Malaysia. MBM diiktiraf sebagai 

suara rasmi belia di bawah Akta Pertubuhan Belia dan Pembangunan Belia 2007 (Akta 

668) bagi menggalakkan kemajuan dan pembangunan belia di semua bidang kehidupan. 

 

 

Persatuan Belia/Pertubuhan Belia/Gerakan Belia 

 

Dalam kajian ini, persatuan belia merupakan pertubuhan masyarakat sivil yang dipimpin 

dan dianggotai oleh para belia 15 hingga 30 tahun yang mempunyai idealisme 

perjuangan membangunkan belia dan negara dan berdaftar secara sah di bawah Pendaftar 

Pertubuhan Belia  (RoY) sebagaimana yang diperuntukkan dalam Akta Pertubuhan Belia 

dan Pembangunan Belia 2007. 

Kepimpinan Tertinggi MBM 

 

Kajian ini mengguna pakai istilah kepimpinan tertinggi MBM menurut Fasal XI 

Perlembagaan MBM (2022), Dewan Tertinggi merangkumi seorang wakil yang dilantik 

daripada setiap Badan Gabungan, Ahli Jawatankuasa Kerja atau Exco MBM dan wakil 

KBS.   

 

 

Kerja Belia Profesional 

 

Dalam kajian ini, kerja belia profesional merujuk kepada proses pendidikan informal dan 

penghakupayaan bagi menyerlahkan potensi dan penglibatan belia tentang isu berkaitan 

kehidupan seharian. Kerja ini digerakkan oleh pekerja-pekerja belia yang mempunyai 

kelayakan akademik, melalui latihan TVET atau mempunyai pengalaman yang lama dan 

luas dalam bidang pembangunan belia dan kerja belia serta diiktiraf dan diperakukan 

oleh badan profesional pekerja belia yang bakal ditubuhkan di bawah akta kerja belia 

yang bakal digubal. 

 

 

Menurut Norfishah (2021), konsep dan istilah yang digunakan kajian mestilah ditakrif 

dan diberikan makna oleh pengkaji yang bersesuaian dengan konteks kajian dan mudah 

difahami oleh pembaca dengan jelas. Justeru itu, definisi operasional yang dibentangkan 

adalah berdasarkan kefahaman pengkaji sendiri dan berdasarkan rujukan ilmiah 

bersesuaian dengan konteks kajian dan mudah difahami oleh pembaca. 

 

 

1.8  Rumusan Bab 

 

 

Bab ini telah mengupas latar belakang kajian, pernyataan masalah, persoalan kajian, 

kepentingan kajian dan skop kajian, limitasi kajian dan definisi istilah bagi meneroka 

pengalaman dan amalan kepimpinan tertinggi MBM menerajui PYD yang merupakan 

teras utama dalam DBM (2015-2035). Ia akan membantu pengkaji memandu 

keseluruhan hala tuju utama dan kaedah kajian bagi mendapatkan hasil kajian yang 

berkualiti dan bermutu tinggi untuk digunakan bagi memperbaiki pengetahuan dan 

amalan kepimpinan tertinggi MBM sebagai pemegang taruh terbesar pembangunan belia 

negara. 

